
A realidade e
a reflexión,
con praza en
‘Casa Skylab’
Estamos na montaña oriental galega e
hai nomes, como Negueira de Rodrí-
guez que, rapidamente, nos trasladan
a localidades concretas, aínda que en
‘Casa Skylab’, a última entrega de Jau-
reguízar, Premio Xerais do 2003, nada
sexa concreto, o universo debuxado é
sempre imaxinación e calquera refe-
rencia a nomes reais –como nas vellas
novelas– é pura coincidencia. Casa
Ataulfo, a cantina, o lugar desde o que
o cacique imparte cátedra e no que os
espacios converxen por efecto da ós-
mose xeográfica. Pero hai máis, sobre
todo esa comuna hippie –de novo, evo-
cadores paralelismos coa realidade– e
o Pub Sempre en Galiza, o carteiro de
Pablo Neruda, un comisario ou Antón
Duracell, o parvioco. Máis que unha
novela, o que Jaureguízar propón é un
poderoso exercicio narrativo sobre a
Galicia actual e a Galicia soñada, un
exercicio no que a fiazón, o estilo e a
habilidade do lector liman calquera
aspereza para conseguir unha das
máis entretidas novelas que nos últi-
mos anos se publicaron en Galicia.
Unha reflexión, ó tempo, que el asegu-
ra emana do momento que vive hoxe
en día o nacionalismo e, tamén, do seu
labirinto. Jaureguízar (Bilbo, 1965)
prosegue o seu proceso de integración
na Literatura galega, á que aportou
obras como ‘Breve crónica universal
da clase obreira’ (2001) ou ‘Salitre’
(Xerais, 1999).

Variedade e
fantasía: para
os lectores
novos
A industria editorial galega ten na Lite-
ratura infatil e xuvenil unha das súas
grandes bazas e, de feito, o desenvol-
vemento deste xénero deulles ós auto-
res galegos –Fernández Paz, Fina Ca-
salderrey ou Neira Cruz– un lugar prin-
cipal no conxunto da península Ibéri-
ca. Fiel a esta posición, as novidades
neste ámbito son numerosas, con
dúas coleccións, Fora de Xogo de Xe-
rais e Costa Oeste de Galaxia, que
agrupan un importante catálogo de
autores. Costa Oeste abre temporada
con ‘O armiño dorme’ de Neira Cruz
–Premio Raíña Lupa–, unha novela de
época na que Florencia –unha filla ile-
xítima do duque de Florencia, conta os
últimos días da súa vida. Nesa mesma
colección, o catalán Jordi Serra i Fabra
preséntalle ó lector galego ‘Durmindo
sobre os espellos’, crónica dun rapaz
de 19 anos que vai a Cuba á procura da
memoria do seu avó. A lista de Fóra de
xogo é extensa: vai desde o último Pre-
mio Merlín –‘Irnmán do vento’ de Ma-
nolo Lourenzo González, historia dun
rapaz que vive nunha apartada aldea
de Iraq– a ‘Morgún’ de Suso de Toro
–unha historia de mitoloxía celta co
Castro de Baroña ó fondo e un colgan-
te de barro de regalo–, pasando por
‘Pel de lobo’ de Xosé Miranda, ‘Onde o
sol non adormece’ de Antón Cortizas
ou ‘Lúas de nácara’, de Final Casalde-
rrey, cinco relatos confeccionados coa
materia dos soños, o amor e a soidade.


